
Varðandi frumvarp til laga um breytingu á lögum opinbera háskóla nr. 85/2008r i o
Þingskjal 970 -  570: mál

Fyrir tveimur árum byrjaði viðskiptafræðideild Háskóla íslands að bjóða uppá BSc og diplómanám í 
viðskiptafræði samhliða vinnu, hér eftir nefnt BSV. í dag eru um eitthundrað nemendur úr öllum krókum 
atvinnulífsins sem leggja stund á námið og er meðalaldur nemenda um 39 ár og töluvert af fjölskyldufólki 
þar á meðal. Hluti nemenda er með bakgrunn frá Endurmenntun HÍ en aðrir stunda námið frá grunni. 
Eins eru nemendur í BSV námi sem hafa lokið annarri háskólagráðu, en leggja þó stund á viðskiptafræði í 
grunnnámi. Margir hverjir hafa beðið lengi eftir þessum valkosti, og sáu tækifæri þar sem nám í 
viðskiptafræði við Háskóla íslands hefur gott orðspor og er þekkt fyrir gæði. Það má kannski segja að HÍ 
sé stofnun sem hafi það hlutverk að mennta fólk fyrir atvinnulífið og samfélagið í heild. BSV námið er 
sérstaklega sniðið að þörfum þeirra sem vilja leggja stund á háskólanám með vinnu meðal annars vegna 
þess að:

• Álaginu er dreift jafnar yfir misserið, í stað þess að vera í lokaprófi í öllum greinum í lok misseris 
er hvert námskeið klárað á fimm vikum áður en næsta byrjar,

• Nemendur geta sinnt vinnu þar sem fyrirlestrar eru utan venjulegs skrifstofutíma og þannig geta 
flestir unnið eðlilega vinnu og haldið tekjum og þannig séð fjölskyldum sínum farboða, ásamt því 
að stunda nám við virtustu menntastofnun á ísiandi.

• Flestir nemendur í BSV eru með mikia reynslu af atvinnumarkaðinum. Ef þessi möguleiki verður 
ekki til staðar áfram þá er hætt við að ákveðinn hópur fólks fari ekki tíl náms í framtíðinni.

• Það er mikilvægt að stuðla að því að möguleikar allra til náms séu óskertir, bæði í endurmenntun 
og í dagsskóla. Þannig geta sem flestir haft möguieika á að auka hæfi sitt á vinnumarkaðnum, 
óháð aldri og fyrri menntun.

Boðað var til fundar með nemendum í BSV náminu. Þar sem kom fram að HÍ sér ekki fram á að geta 
boðið BSV námið í óbreyttri mynd verði þetta frumvarpið óbreytt að lögum. Okkur langar til að vitna í 
umsögn Háskóla íslands sem nefndin hefur undir höndum, varðandi efnislega gagnrýni á frumvarpið. Það 
virðist þó liggja Ijóst fyrir að grundvellinum verði kippt undan þessari námsleið hjá HÍ, þar sem ekki 
verður áframhaldandi möguleiki á því að bjóða upp á lengri námsbrautir sem enda með BSc- eða BA- 
gráðu fyrir utan hefðbundin dagsskóla. Það snýr einkum að þeirri grein frumvarpsins sem fjallar um 
heimild HÍ til fjármögnunar vegna námsins.



Með frumvarpinu um breytingu á iögum opinberra háskóla nr. 85/2008 sem nú liggur fyrir Alþingi sjáum 
við ekki annað en að framtíðaráform okkar sem stundum þetta nám séu í lausu lofti og ríkir óvissa um 
stöðu okkar og rétt. Með því virðist eiga að gera markmið og hlutverk opinberra háskóla skýrari og m.a. 
lagt til að hugtakið endurmenntun og heimildir opinberra háskóla til gjaldtöku vegna hennar verði 
skýrari. Jafnframt er tilgreint að ef frumvarpið verði óbreytt að lögum þá hafi það ekki í för með sér aukin 
útgjöld fyrir ríkissjóð. Við teljum einnig að með þeim breytingum sem fram koma í 3. og 11. grein 
frumvarpsins sé verið að skiigreina endurmenntun með afar þröngum hætti þar sem ekki verða sömu 
möguleikar á að bjóða upp á grunnnám sem líkur með BA- eða BSc-gráðu í þeim fræðum sem stunduð 
eru innan hans fyrir utan hið almenna dagsskólaform.

Þessar breytingar á lögunum virðist að okkar mati beinlínis ósanngjörn, þar sem ákveðinn hópur hefur 
ekki möguleika á að stunda nám við skólann á annan hátt. Það er ekki boðið upp á þetta nám með 
þessum sama hætti, er varðar bæði lotu- og bekkjarkerfi með ástundun og tímasókn í öðrum skólum. 
Námið þróaðist á þann hátt að margir af þeim sem stunduðu nám á styttri námsleiðum í endurmenntun, 
óskuðu eftir möguleikanum á að stunda áframhaldandi lengra nám, þar sem hægt var að byggja á grunni 
þess sem þau lærðu á þeim námsleiðum og lyki með fyrstu háskólagráðu. Þessir nemendur hafa þó ekki 
möguleika á að fara í hefðbundinn dagskóla og sumum hugnast jafnvel ekki sá möguleiki. Það eru ýmsar 
ástæður fyrir því að nemendur vilja heldur stunda námið fyrir utan dagsskóla, t.d. má nefna þroskastig 
nemenda og þarfir þeirra og fjölskyldna þeirra um íaun á meðan á námi stendur. Eins eru nemendur í 
BSV námi sem hafa lokið annarri háskólagráðu en viðskiptafræði, sem leggja stund á námið í grunnnámi. 
Það virðist því vera ákveðin þversögn við skilgreininguna um endurmenntun/símenntun. Með 
frumvarpinu verður þetta ekki valkostur fyrir þá aðila heldur,

Við teljum að með þessu frumvarpi verði samkeppnisaðstaða HÍ skert, þar sem aðrir skólar m.a. HR, 
Bifröst, Háskólinn á Akureyri geta boðið upp á nám í viðskiptafræði og fengið fjárframlög frá ríkinu. HÍ 
hefur eftir því við best vitum ekki fengið þá fjárveitingu fyrir BSV nemendurmeðsama hætti og sitjum við 
að þeim sökum ekki við sama borð og aðrir. Með vali okkar á HÍ höfum við valið okkur BSV nám hjá HÍ 
fram yfir aðra skóla og séð tækifæri í þeirri menntun. Nemendur sem stunda BSV nám hafa verið sáttir 
við að greiða fyrir námið, þar sem kostir þess að stunda námið á þennan hátt eru meiri en það að geta 
ekki stundað námið og fengið að launum okkar fyrstu háskólagráðu. Jafnvel þó sett verði inn 
bráðabirgðaákvæði sem gefur okkur kost á að halda náminu áfram, þá eru líkur á því að við hugsanlega 
fækkun nemenda, að námið færist í skötulíki í náinni framtíð, Þetta getur orðið þar sem eðlileg nýliðun í 
náminu mun ekki geta átt sér stað. Nemendur í BSV námi hafa í raun ekki kost á að flytja sig yfir í aðra 
skóla, þar sem námið er ekki sambærilegt, eins eru áfangarnir ekki metnir eins á milli skóla í þeim 
áföngum sem lokið hefur verið.

Okkur finnst mikilvægt að þessi möguleiki verði áfram í boði í framtíðinni fyrir þá nemendur sem vilja 
nýta sér þennan möguleika að fara í nám hjá Háskóla íslands, fyrir utan venjulegan dagsskóla. Einn af 
máttarstólpum þessarar námsleiðar er einmitt möguleikinn fyrir hóp fólks með reynslu úr atvinnulífinu 
að ná sér í góða og haldbæra menntun til framtíðar. Við höfum mörg hver tekið styttri námsieiðir hjá 
Endurmenntun og fleiri menntastofnunum en viljum sjá þann möguleika að við höfum kost á því að geta 
sótt nám hjá HÍ sem veitir okkur fyrstu háskólagráðu.

